
Bæjarskrifstofur Ísafjarðarbæjar 
Bt. Byggingarfulltrúa – Axel R. Överby 
Stjórnsýsluhúsinu Hafnarstræti 1 
400 Ísafjörður 
 
 
Takk fyrir bréfið sem ég fékk í janúar. Hér að neðan ætla ég að fara yfir nokkur atriði sem þarf að benda á og 
leiðrétta. 
 
 
Lög og reglur: 
Í landinu gilda lög og reglugerðir um byggingar og er rétt að benda á eftirfarandi: 
 

 Lög um náttúruvernd 47/1971 – t.d. gr. 21, 29 og 37 (féllu úr gildi með 93/1996) 
o Lög um náttúruvernd 93/1996 

 Auglýsing um friðland á Hornströndum 366/1975 – t.d. gr. 1 
o Auglýsing um friðland á Hornströndum 332/1985 – t.d. gr. 1 

 Byggingarreglugerð 177/1992 – t.d. III kafli (féll úr gildi með 441/1998) 
o Byggingarreglugerð 441/1998 (féll úr gildi með 112/2012) 
o Byggingarreglugerð 112/2012 

 Byggingarlög 54/1978 – t.d. gr. 9, 11, 14, 31, 35 og 36 (féllu úr gildi með 73/1997) 
o Skipulags- og byggingarlög 73/1997 – t.d. gr. 43 (féllu úr gildi með 123/2010) 
o Skipulagslög 123/2010 

 Samkomulag varðandi byggingarleyfi í friðlandinu á Hornströndum, mars 2004 – t.d. 1d, 1e og 2 (sjá 
viðauka 1) 

 
Í gildandi Aðalskipulagi Ísafjarðarbæjar segir á bls. 89 („332/1997“ á að sjálfsögðu að vera „332/1985“ í 
neðangreindum texta): 
 

 
 
Í töflu 7.17 á bls. 91 segir: 
 

 
 

Efst á bls. 93 segir: 

Og síðan segir í töflu 7.19 á bls. 94: 
 

 
 
M.ö.o. þá er ekki leyfi til að endurbyggja svokölluð önnur hús (útihús, verbúðir, iðnaðarhús, skúrar o.þ.h.). 
 
Stjórnunar- og verndaráætlun fyrir friðlandið á Hornströndum tók formlega gildi 15.02.2019 og má finna slóð á 
hana á eftirfarandi síðu: 
 

https://ust.is/einstaklingar/nattura/fridlyst-svaedi/vestfirdir/hornstrandir/ 
 
Það er rétt að benda á eftirfarandi sem kemur fram í henni: 
 

 Kafli 1.3 Lagalegur og stjórnsýslulegur rammi 

 Kafli 2.6.3 Byggingar 

 Kafli 3.9.2 Byggingar 
 
 
Samskipti Miðvíkur við Ísafjarðarbæ 
Til að forðast endurtekningu þá er bent á fyrri bréf frá Miðvík til Ísafjarðarbæjar, þar koma flest atriði fram og 
óþarfi að endurtaka þau hér: 
 

 Bréf 1 26.08.2014 (5 bls.) 

 Bréf 2 09.03.2015 (1 bls.) 

 Bréf 3 15.04.2016 (19 bls.) 

 Bréf 4 10.05.2016 (1 bls.) 

 Bréf 5 10.06.2016 (23 bls.) 

 Bréf 6 17.07.2016 (2 bls.) 

 Bréf 7 03.01.2017 (1 bls.) 
 
  

https://ust.is/einstaklingar/nattura/fridlyst-svaedi/vestfirdir/hornstrandir/

Sjávarhúsið: 
Það virðist skorta heildarmyndina yfir sögu lóðarinnar sem sjávarhúsið stendur á og hvernig hlutirnir hafa gerst 
í tímaröð: 
 

Dagsetning Atvik 

26.10.1932 Úr landskiptabók:  
„Að þessu skiptum loknum var Guðmundi Pálmasyni útmæld leigulóð við 
Nessjó úr sameiginlegri eign allra að stærð 25x9 m“.  

Þarna reisti Guðmundur Pálmason verbúð. 

1937/1938 Verbúð Guðmundar Pálmasonar brann og var ekki endurreist. 

1988 Gunnar Friðriksson leyfir frænda sínum Friðriki Hermannssyni að byggja hús á lóð 
verðbúðarinnar (sjá viðauka 2).  
Bygging hússins hefur því hafist 1988 eða síðar. 

12.02.1993 Þorvarður Jónsson kærir byggingu sjávarhússins og leggur jafnframt fram 
lögfræðiálit frá Andra Árnasyni (sjá viðauka 2). 

21.05.1993 Guðríður Þorvarðardóttir sendir bréf til Friðriks Hermannssonar og biður um 
skýringar (sjá viðauka 2). 

28.05.1993 Svar frá Friðriki og Gísla Hermannssonum þar sem málefninu er ekki svarað, 
heldur skrifar hann um málefni sem ekki koma fyrirspurninni við (sjá viðauka 2). 

03.09.1993 Eigendur sjávarhússins reyna að þinglýsa leyfi Gunnars Friðrikssonar en er hafnað 
af sýslumanni. 
Óskað var eftir svari frá sýslumanni hvers vegna þinglýsingunni var hafnað og var 
þetta svarið:  

„Skjali því sem um ræðir, nr. 432/1993 hefur verið vísað frá á sínum tíma 
þar sem það hefur ekki verið álitið tækt til þinglýsingar sbr. ákvæði 
þinglýsingarlaga. Bent skal á að Látrar eru í óskiptri sameign margra 
aðila og þurfa þinglýstir eigendur að standa sameiginlega að öllum meiri 
háttar ráðstöfunum varðandi jörðina“ (sjá viðauka 2). 

28.10.1997 Valdimar Kr. Jónsson, Jón A. Jónsson, Borghildur Jónsdóttir og Gunnar Friðriksson 
gefa Þorvarði Jónssyni fullt umboð til að kæra eigendur sjávarhússins. 
Ath. þarna hefur Gunnari Friðrikssyni, sem gaf leyfi fyrir byggingu sjávarhússins 
snúist hugur og þ.a.l. skorti stuðning landeigenda við tilvist sjávarhússins (sjá 
viðauka 2). 

 

 
 
Í bréfi frá Ísafjarðarbæ 3. febrúar 2015 er kröfu um að fjarlægja sjávarhúsið hafnað m.a. með þeim röksemdum 
að sjávarhúsið hafi verið reist 1970, þ.e.a.s. áður en „Auglýsing um friðland á Hornströndum“ nr. 366/1975 og 
332/1985 öðlaðist gildi.  
 
Þessi fullyrðing er röng, leyfið fyrir byggingu hússins er veitt 1988, undirritað af Gunnari Friðrikssyni og vottað 
af Heiðari Hermannssyni (bróðir Friðriks og Gísla) og Eyjólfi Bjarnasyni. Þar að auki reyndu eigendur 
sjávarhússins að þinglýsa þessu skjali, sem þeir hefðu ekki gert ef það hefði að geyma rangar upplýsingar. 

Í bréfi frá Ísafjarðarbæ frá 18. janúar 2018 er því haldið fram að sjávarhúsið hafi verið reist 1980-1983. Mig grunar 
að þetta sé tilkomið vegna eftirfarandi upplýsinga: 
 

 
 
Þessar upplýsingar eru fengnar frá Ólöfu S. Björnsdóttur, sem er einn eiganda Ólafsskála, og voru í bréfi frá 
Miðvík 15.04.2016 (einnig í bréfi frá henni sjálfri til Ísafjarðarbæjar). Þessi mynd er úr bókinni Vestfirðir eftir 
Hjálmar Bárðason, sem gefin var út 1993. Ég hafði samband við Ólöfu til að fá gleggri upplýsingar. Að betur 
athuguðu máli benti hún á að þetta væru mistök því þessi mynd væri u.þ.b. 10 árum yngri. 
 
Á vef Landmælinga Íslands má finna loftmyndir af Látrum frá 04.08.1986. Slóðin er www.lmi.is -> velja 
„Loftmyndasafn“ -> velja svæði nr. 11 -> velja ártalið 1986 -> Velja Aðalvík. Þar koma fram fimm myndir og eru 
Látrar á þrem fyrstu. Þegar smellt er á myndina þá kemur valmöguleiki á að niðurhala myndunum í tveim 
upplausnum, mælt er með stærri útgáfu af myndunum (tiff snið). Á þessum myndum má greinilega sjá Ólafsskála 
en sjávarhúsið er ekki þar að finna. 
 
Hér með óskar Miðvík ehf eftir að málið verði tekið upp að nýju skv. 24. gr. stjórnsýslulaga nr. 37/1993 þar sem 
úrskurðurinn byggist á röngum forsendum. 
Rétt er að benda á að 1988 gilti eftirfarandi: 

 Lög um náttúruvernd 47/1971 – t.d. gr. 21 og 29 (féllu úr gildi með 93/1996) 

 Auglýsing um friðland á Hornströndum 332/1985 – t.d. gr. 1 

 Byggingarlög 54/1978 – t.d. gr. 9, 11, 14, 31, 35 og 36 (féllu úr gildi með 73/1997) 
 
Einnig er bent á að samþykki allra landeigenda þarf að vera til staðar og að Þorvarður Jónsson var með fullt 
umboð frá 75% eigenda jarðarinnar 28.10.1997 til að kæra eigendur sjávarhússins. 
 
Þar að auki skal bent á að sjávarhúsið var kært af Þorvarði Jónssyni 12.02.1993 og enn er beðið eftir úrlausn 
þessa máls, 26 árum síðar. 
 
 
Ólafsskáli 
Ísafjarðabær óskaði eftir upplýsingum frá eigendum sjávarhússins varðandi endurbætur og/eða viðbyggingar 
sem gerðar hafa verið á fasteigninni. Í svarinu kemur fram að breytingarnar hafi verið óverulegar, en benda svo 
á að viðbygging (þ.e. Ólafsskáli) hafi verið skeytt við húsið þeirra 2012 og að þeir séu ekki eigendur hennar. 
 
Þessi frásögn er fjarri öllu sanni því Ólafsskáli var byggður 1926 og hefur staðið á sama stað alla tíð síðan. 2012 
var skálinn endurbyggður á sama stað og í sömu stærð og verið hafði áður. 
 
Hið rétta er að sjávarhúsið var reist í u.þ.b. 2 m fjarlægð frá Ólafsskála og síðan stækkað þannig að í dag eru 
einungis fáir sentimetrar á milli þeirra (sjá viðauka 3). 
  

http://www.lmi.is/

Sjávarhúsið – stækkun 
Upplýsingar og myndir um stækkun sjávarhússins má sjá í fyrri bréfum frá Miðvík (t.d. 15.04.2016, 10.06.2015 
o.fl.) og í viðauka 3. Þar kemur meðal annars fram í gögnum sem skilað var inn til Þjóðskrár Íslands 2014 að húsið 
hafi verið endurbyggt á síðast liðnum 4 árum. 
 
 
Grein 2.3.5 byggingarreglugerðar nr. 112/2012 (g. liður) 
Greinin er svohljóðandi: 
 

2.3.5. gr. 

Minniháttar framkvæmdir undanþegnar byggingarleyfi. 

Eftirfarandi framkvæmdir og breytingar eru undanþegnar byggingarleyfi enda séu þær í 
samræmi við deiliskipulag: 

… 

g. Smáhýsi á lóð. 

Smáhýsi til geymslu garðáhalda o.þ.h. á lóð utan byggingarreits þegar eftirfarandi kröfur eru 
uppfylltar, enda sé slík bygging ekki óheimil samkvæmt gildandi deiliskipulagi: 

1. Flatarmál smáhýsis er að hámarki 10 m². 
2. Fjarlægð milli smáhýsa innbyrðis og frá glugga eða hurð húss, svo og frá útvegg 

timburhúss er a.m.k. 3,0 m. 
3. Veggur smáhýsis sem snýr að lóðarmörkum og er nær lóðarmörkum en 3,0 m er glugga- 

og hurðalaus. 
4. Mesta hæð útveggja eða þaks á smáhýsi er 2,5 m mælt frá yfirborði jarðvegs. 
5. Smáhýsi er án allra vatnslagna, raflagna og hitunar. 
6. Ef smáhýsi er nær lóðarmörkum en 3,0 m skal liggja fyrir skriflegt samþykki lóðarhafa 

þeirrar nágrannalóðar og skal það lagt fram hjá byggingarfulltrúa. 
2.3.6. gr. 

Skyldur eiganda mannvirkis vegna framkvæmda sem undanþegnar eru byggingarleyfi. 

Eigandi sem ræðst í framkvæmdir sem falla undir 2.3.5. gr. ber ábyrgð á að ekki skapist hætta 
fyrir fólk og eignir vegna mannvirkisins og að virt séu öll viðeigandi ákvæði þessarar 
reglugerðar. Hann skal einnig gæta þess að fyrirhugaðar framkvæmdir séu í samræmi við 
gildandi skipulagsáætlanir. 

Eigandi mannvirkis sem undanþegið er byggingarleyfi ber ábyrgð á að ekki sé gengið á rétt 
nágranna og að virt séu ákvæði laga um fjöleignarhús. 

 
Rétt er að staldra við fyrstu setninguna í grein 2.3.5 og benda á að það er ekkert deiliskipulag á Látrum. 
 
Síðan má benda á fyrstu setningu í g-lið þar sem fjallað er um smáhýsi á lóð utan byggingarreits. Minn skilningur 
er sá að verið sé að tala um smáhýsi á sömu lóð og önnur eign sama aðila stendur á, t.d. sumarbústaður. Þessi 
smáhýsi á Látrum eru ekki á sömu lóð og sumarbústaðir standa á, heldur standa þau ein og sér á sameignarlandi 
landeigenda fjarri sumarhúsum viðkomandi aðila. 

Haft var samband við Mannvirkjastofnun og lagðar fram spurningar varðandi grein 2.3.5. Jón Guðmundsson, 
fagstjóri byggingarsviðs Mannvirkjastofnunar sendi mér eftirfarandi svör (sjá viðauka 4):  
 

Spurning 1: 
Er það rétt skilið hjá mér að þar sem ekki hefur verið gert deiliskipulag fyrir svæðið þá gildir þessi 
reglugerð ekki og það þurfi að sækja um byggingarleyfi? 
 
Það er rétt, reglugerðin gildir ekki 
 
Spurning 2: 
Getur þessi regla undir einhverjum kringumstæðum gilt um sameignarsvæði margra landeigenda 
(hvort sem til sé deiluskipulag eða ekki)? 
Þurfa allir landeigendur að gefa leyfi fyrir smáhýsi á sameignarsvæði? 
 
Já, eðli máls samkvæmt getur einn eigandi af mörgum ekki ákveðið ráðstöfun lands sem er í sameign 
eða meiriháttar breytingar án samþykkis hinna, nema t.d. samkvæmt fyrirliggjandi samningi milli 
eigenda eða annað slíkt. Það verður því að skoðast í hverju tilfelli fyrir sig, en almennt má ekki ganga 
á rétt annarra ef um sameign er að ræða. 
 
Spurning 3: 
Getur þessi regla undir einhverjum kringumstæðum gilt fyrir leigjanda á leigulóð, sem er séreign, án 
samráðs við viðkomandi landeigenda (hvort sem til sé deiluskipulag eða ekki). 
Er ekki alltaf skilyrði að landeigandi/landeigendur gefi leyfi? 
 
Það fer eftir leigusamningi og ráðstöfunarrétti leigjanda í hverju tilviki fyrir sig. Ef þú átt t.d. fasteign 
í þéttbýli á leigulóð frá sveitarfélagi, þá þarftu ekki samþykki sveitarfélags sem eiganda til að t.d. 
byggja bílskúr sem gert er ráð fyrir skv. deiliskipulagi. Meginreglan er sú að eigandi mannvirkis á 
lóðinni er sá sem getur sótt um byggingarleyfi  
 
Spurning 4: 
Ef tilgangurinn er að reisa smáhýsi til geymslu fjórhjóls, fellur það undir g. lið gr. 2.3.5? 
 
Skilgreiningin á smáhýsi er: Smáhýsi: Skýli sem almennt er ætlað til geymslu garðáhalda o.þ.h. og er 
ekki ætlað til íveru. Smáhýsi er ekki upphitað […]3). Hámarksstærð þess er [15]2 m². Það er 
byggingarfulltrúa að meta hvort að fyrirhugað mannvirki falli undir 2.3.5. gr.  

 
Að lokum má benda á grein 1 í „Auglýsing um friðland á Hornströndum“ sem er svohljóðandi: 
 

„Mannvirkjagerð öll, jarðrask og önnur breyting á landi, svo og undan landi allt að 
60 föðmum (115m) frá stórstraumsfjörumáli, er háð leyfi [Umhverfisstofnunar].“ 

 
og einnig úr „Samkomulag varðandi byggingaleyfi í friðlandinu á Hornströndum“: 
 

„Nýbyggingar eða breytingar á byggingum í friðlandinu á Hornströndum eru háðar byggingarleyfi, sbr. 
skipulags- og byggingarlög nr. 73/1997. Þær eru jafnframt háðar leyfi Umhverfisstofnunar, sbr. auglýsing 
nr. 332/1985 um friðland á Hornströndum. 
Þar segir að mannvirkjagerð öll, jarðrask og önnur breyting á landi, svo og undan landi allt að 60 
föðmum (115m) frá stórstraumsfjörumáli, háð leyfi Umhverfisstofnunar. Einnig kemur fram að 
Umhverfisstofnun og aðrar stofnanir, sem í hlut eiga, skulu stuðla að vernd menningarminja, gera 
greiðfærar gamlar götur og viðhalda vörðum.“ 

 
Það er ljóst að g-liður byggingarreglugerðar nr. 112/2012 gildir ekki í þessu tilfelli. 

Smáhýsi 
Á Nessjó standa 7 hús, þ.e. 5 smáhýsi, sjávarhúsið og Ólafsskáli. Hér að ofan hefur verið farið yfir málefni 
sjávarhússins og Ólafsskála. Eigendur þessara fimm smáhýsa eru (frá vinstri til hægri á myndum í viðauka 7): 
 

1. Vagns fjölskyldan – nýrra hús, ekki landeigendur á Látrum 
2. Vagns fjölskyldan – eldra hús, ekki landeigendur á Látrum 
3. Viðar Sveinbjörnsson, landeigandi að Stakkadal, ekki landeigandi á Látrum.  
4. Því miður veit ég ekki hver er eigandinn, ef Ísafjarðarbær hefur vitneskju um það, þá óska ég eftir að fá 

upplýsingar um það og öll fylgigögn ef þau eru til staðar. 
5. Ólafur Magnús Halldórsson, ekki landeigandi á Látrum 

 
 
#1 og #2 
Vagns fjölskyldan er eigandi að tveimur smáhýsum og þau eru ekki landeigendur á Látrum. Þau eru eigendur að 
Vagnsbæ (hét áður Bakkabær) sem stendur á lóð sem Miðvík á, án þess að hafa nokkurn tímann fengið leyfi. 
Aftur á móti gaf títtnefndur Gunnar Friðriksson leyfi án þess að eiga þetta land og fékkst samþykki frá 
Náttúruverndarráði og LSG 1981 (þetta er lýsandi dæmi um vitleysuna sem hefur verið í gangi hjá yfirvöldum 
varðandi stjórn þessa lands – það stendur svart á hvítu í fasteignamati frá 1940 hver sé eigandi, Arnór 
Kristjánsson keypti þetta land 15.07.1927 af HSÍV).  
Annað húsið er samkvæmt eiganda byggt 2002/2003 en hitt í maí/júní 2014 (sjá viðauka 5).  
 
Hinrik Vagnsson segir í bréfi sínu frá 06.08.2015 (sjá viðauka 5) að hann hafi fengið leyfi frá Umhverfisstofnun 
árið 2002. Ég óska eftir að fá afrit af þessu leyfi og gögnum tengdum því (t.d. Umsögn Umhverfisstofnunar og 
Hornstrandarnefndar o.fl.). 
 
Hinrik segir einnig að Stefáni Brynjólfsson byggingarfulltrúi Ísafjarðarbæjar hafi sagt að það þyrfti ekki 
byggingarleyfi fyrir svona hús, enda væru þau út um allt í Ísafjarðarbæ. Hefur þetta fengist staðfest hjá Stefáni? 
(þetta er brot á reglum um friðlandið, þetta hefur gerst 2002-2003). 
 
Seinna smáhýsið er síðan byggt án þess að tala við nokkurn aðila, eingöngu af því að nýja fjórhjólið hans var 
stærra. Þá hefði verið nærtækast að stækka fyrra húsið. Ég get staðfest að 2014 og 2017 voru fjórhjól í báðum 
smáhýsunum.  
 
Rétt er að benda á að ekki er leyfilegt að byggja svokölluð „önnur hús“ (útihús, verbúðir, iðnaðarhús, skúrar 
o.þ.h.) og sérstaklega ekki á sameignarlandi. 
 
Hinrik segist geta gert tilkall til einhvers grunns sem var þarna, en rétt er að ítreka enn og aftur að hann og faðir 
hans voru aldrei landeigendur þó svo að faðir hans hafi fengið leyfi til að byggja beitningarskúr á sínum tíma. 
Hann eignaðist engin lóðarréttindi með því. Ennfremur dreg ég í efa að Vagn hafi fengið leyfi frá Hreppnum, þar 
sem Látrar voru í einkaeign. Þessi beitningarskúr kemur ekki fram í fasteignamati frá 1930 eða 1940. 
 
Ef einhver önnur gögn, en koma fyrir í viðauka 5, liggja fyrir þá óska ég eftir að fá þau send. 
 
 
#3 
Viðar Sveinbjörnsson er landeigandi í Stakkadal en ekki landeigandi á Látrum. Hann byggði smáhýsi við Nessjóinn 
í seinnipart júní 2014. 
Afi minn átti húsið sem stóð þarna forðum (eina Íbúðarhúsið við Nessjó og eina húsið sem má endurreisa við 
Nessjó skv. Aðalskipulagi Ísafjarðarbæjar) og var þetta tilkynnt til til lögreglunar á Ísafirði (Sigurjón) 2014 og 
tilkynnt til Umhverfisnefndar Ísafjarðarbæjar. Mér skilst að fyrverandi Byggingarfulltrúi Ísafjarðabæjar sé bróðir 
eiginkonu Viðars. 
 
Ekki liggja nein leyfi fyrir þessu húsi og fer ég fram á að vera upplýstur um gang málsins ásamt því að fá send öll 
gögn sem því tilheyra. 

#4 
Eins og sagt var hér að ofan þá veit ég ekki hver á eitt húsið, en ef Ísafjarðarbær hefur vitneskju um það, þá óska 
ég eftir að fá upplýsingar um það og öll fylgigögn ef þau eru til staðar. Þetta hús er líklega byggt á eftir húsi Ólafs 
Magnússonar 2012 og á undan nýrra húsi Vagns fjölskyldunnar 2014. 
 
 
#5 
Þetta smáhýsi er byggt um mánaðamótin ágúst september 2012. 
Ólafur Magnús Halldórsson er sonur Guðnýjar Eyglóar Hermannsdóttur, sem er systir eigenda sjávarhússins. Þau 
eru ekki landeigendur á Látrum en gerðu leigusamning fyrir Ystabæ frá 10.10.1971 við Jón Kristjánsson/Miðvík.  
 
Í viðauka 6 má sjá það ferli sem mér er kunnugt um og óska ég eftir að fá upplýsingar og fylgigögn um hvað hafi 
gerst í þessu ferli frá því að bréf var sent til Ólafs Magnúsar Halldórssonar 24.06.2014. Í bréfinu var eftirfarandi: 
 

„Með vísan í ofangreint, er þér hér með gefinn kostur á að fjarlægja skúrinn eða leggja inn undirskrift 
landeigenda um heimild fyrir skúrnum innan 4 vikna frá dagsetningu þessa bréfs. Að öðrum kosti mun 
erindið fara í feril, samkvæmt 2.9 kafla byggingarreglugerðar, er varðar þvingunarúrræði og viðbrögð 
við brotum á byggingarleyfisskildum framkvæmdum“ 

 
Það eru allavega liðnar meira en fjórar vikur og húsið stendur þarna enn og ekki hafa allir landeigendur gefið 
leyfi fyrir þessum byggingarleyfisskildum framkvæmdum. 
 
 
Rétt er að geta þess að við gerum engar athugasemdir við að landeigendur séu með smáhýsi við sumarbústaði 
sína svo framarlega sem það sé snyrtilega gert. Það sama á við um þá sem eru með sumarbústaði á leigulóð, eftir 
að hafa fengið leyfi hjá viðkomandi landeiganda. En að reisa þessi smáhýsi á sameignarlóð, fjarri sínum 
sumarhúsum, án þess að hafa tilskilin leyfi undir höndum frá öllum landeigendum, Ísafjarðarbæ og 
Umhverfisstofnun er ólíðandi. 
 
Í viðauka 7 má sjá myndir af þessum smáhýsum (myndir að utan eru frá 2017 og myndir inni í smáhýsunum eru 
frá 2014). Myndirnar tala sínu máli, smáhýsin eru nýtt sem fjórhjólageymslur. Smáhýsi Viðars fauk í seinni part 
desember 2014 og hefur draslið eftir hann legið þarna í fjörunni síðan þá, ekki falleg aðkoma að friðlandi. 
 
Þrátt fyrir að lög og reglur um þetta svæði séu afar skýrar, þá hafa þeir aðilar sem stóðu að byggingu sjávarhússins 
og smáhýsanna fimm ekki farið eftir settum leikreglum. 

Lögfræðiálit bæjarlögmanns og umsögn Umhverfisstofnunar 
Í pósti til byggingarfulltrúa 21.01.2019 óskaði ég eftir að fá afrit af lögfræðiáliti bæjarlögmanns sbr. fund nr. 504 
hjá skipulags- og mannvirkjanefnd þann 19.09.2018: 
 

„Skipulags- og mannvirkjanefnd felur skipulags- og byggingarfulltrúa að óska eftir áliti bæjarlögmanns“ 
 
 Svarið sem ég fékk var eftirfarandi: 
 

„Bréf í viðhengi hafa verið send út og ættu að berast þér í vikunni, þ.e. tiltækt ekki sérstakt minnisblað 
bæjarlögmanns, hann aðkoma er yfirlestur ofangreindra bréfa. Önnur fylgigögn ættir þú að hafa, sem 
eru tilgreind sem fylgigögn í erindisbréfum.“ 

 
Á 419. fundi skipulags- og mannvirkjanefndar þann 24.09.2014 var eftirfarandi bókað: 
 

„Skipulags- og mannvirkjanefnd óskar eftir minnisblaði frá bæjarlögmanni vegna málsins, jafnframt er 
óskað umsagnar Umhverfisstofnunar á erindinu í samræmi við „Samkomulag varðandi byggingarleyfi í 
friðlandinu á Hornströndum“ 

 
Þetta hef ég ekki fengið, þrátt fyrir að ég hafi óskað eftir öllum gögnum málsins. 
 
Smáhýsin voru mikið í fréttum 2015 (sjá viðauka 8) og bentu fulltrúar Ísafjarðarbæjar oft á samstarf við 
Umhverfisstofnun vegna þeirra. Það hljóta að liggja einhver gögn frá Umhverfisstofnun varðandi þetta mál hjá 
Ísafjarðarbæ. 
 
Ég legg mikla áherslu á að fá allar upplýsingar sem bæjarlögmaður Ísafjarðarbæjar og Umhverfisstofnun hafa 
komið fram með í þessu máli. Ef engar upplýsingar hafa komið frá bæjarlögmanni Ísafjarðarbæjar og/eða 
Umhverfisstofnun, þá óska ég eftir staðfestingu á því. 
 
 
Afstaða annarra landeigenda Látra 
Á það var bent í bréfi frá Ísafjarðarbæ að þeir telji rétt að leita álits annarra landeigenda, þar sem Miðvík sé 
einungis einn fjölmargra eigenda Látra. Rétt er að benda á að Miðvík er 50% eigandi Látra skv. vottun Sýslumanns 
Vestfjarðar og þar að auki gaf Gunnar Friðriksson, sem var fulltrúi 25% eigenda Látra, Þorvarði Jónssyni fullt 
umboð gagnvart sjávarhúsinu (sjá viðauka 3).  
Hver er tilgangurinn? Er verið að leita uppi aðila til að taka sér stöðu með lögbrjótum og fá stuðning við 
aðgerðarleysi Ísafjarðarbæjar? Þetta er óboðleg stjórnsýsla. 

Lokaorð 
Afstaðan sem kom fram í síðasta bréfi Ísafjarðarbæjar vakti furðu mína, sérstaklega þegar litið er til fyrri 
yfirlýsinga bæjarins á opinberum vettvangi og afstöðu fyrrverandi bæjarstjóra (sjá viðauka 8). 
 
Miðvík ítrekar kröfur sínar um að sjávarhúsið og fimm smáhýsi verði fjarlægð þar sem ekkert þeirra hefur 
byggingarleyfi eða leyfi frá Umhverfisstofnun eða leyfi frá öllum landeigendum. Þeir aðilar sem hafa reist þessar 
byggingar, hafa vanvirt eignir annarra og sýnt vanvirðingu gagnvart þeim reglum sem gilda um friðlandið á 
Hornströndum. 
 
Eins og áður hefur komið fram, þá höfum við beðið eftir úrskurði í þessu máli í 26 ár og það er kominn tími til að 
Ísafjarðabær sinni sinni lögboðnu skyldu og kveði upp heiðanlegan og löggildan úrskurð. 
 
 
Reykjavík, 22.02.2019 
Virðingarfyllst, fyrir hönd Miðvíkur ehf. 
 

 
Helgi Þorvarðsson 
Stjórnarformaður 
Sími: 899-3990 
Tölvupóstfang: helgi@xpc.is 

Viðauki 5 – smáhýsi Vagns fjölskyldunnar 

Viðauki 7 

Viðauki 8 
 
Umræður um skúrabyggingar á Látrum 30. júní og 1. júlí 2015: 
https://www.facebook.com/photo.php?fbid=10205776308360818&set=a.1182225609693.28278.1649794480
&type=1&fref=nf 
 

 
  

https://www.facebook.com/photo.php?fbid=10205776308360818&set=a.1182225609693.28278.1649794480&type=1&fref=nf
https://www.facebook.com/photo.php?fbid=10205776308360818&set=a.1182225609693.28278.1649794480&type=1&fref=nf

http://www.bb.is/wp-content/uploads/2017/03/28-1.pdf 

